
2026-mut Aningaasanut inatsisissatut siunnersuut
(Aningasagarnermut Akileraartarnermullu Naalakkersuisoq)

Akissuteqaat

Aappassaaneerinninneq

Aallagqgaasiut

Naalakkersuisut Aningaasagarnermut Akileraartarnermullu
Ataatsimiititaliaq 2026-mut aningaasanut inatsisissatut
siunnersuummik sukumiisumik suliagarnerannik,
isumaliutissiissummillu suliaanik qutsavigiumavaat. Taamaalilluta
ukioq manna aningaasanut inatsimmik suliagarnermi
pingaarutilimmik alloriarpugut.

Naalakkersuisut, ataatsimiititaliap siunnersuummut
siunnerfigissaartumik periuseqarnera, nunattalu aningaasagarnikkut
ilungersunartumiinneranik paasinnilluarnera, iluarisimaarlugu
maluginiarpaat. Ingammik ataatsimiititaliap aaqgissuusseqginnissanik
aningaasagarnikkut siuariartornermik nukittorsaasunillu,
ungasinnerusoq isigalugu aningaasagarnermik patajaannerusumik
qulakkeerinnegataajumanera, Naalakkersuisut maluginiarpaat.

Ataatsimiititaliap aningaasagarnitta ilungersunartumiinnitsinni,
aaqqiissutissarsiornermi akisussaaffimmik tamatta
tiguseqgataanissarput, isumaliutissiissummini erseqgissarpaa.
Aaqgiissutini Inatsisartut, kommunit, namminersorlutik
inuussutissarsiortut innuttaasullu akornanni ataatsimut
akisussaassusegarnissamik, ataatsimiititaliap isumagarnera
Naalakkersuisut isumagatigaat.

Tunuliagutaq

2026-mut Aningaasanut inatsisissatut siunnersuut anguniakkanik
Naalakkersuisut Attassiinnarnissamut Ineriartortitsinissamullu
Pilersaarut 11-mi aalajangiussaannik nangitsineruvoqg. Kalaallit
Nunaata aamma siunissami pitsaasumik attannegarsinnaasumillu

aningasaqarnissaa, pilersaarutip qulakkiissavaa. Pegatigisaanillu
aaqgqissuusseqqinnernik, suliffegarnermik siuarsaasunik,
namminersorlutik inuussutissarsiortunik nukittorsaasunik
atugarissaarnikkullu sullissinernik pitsaanerusunik
qulakkeerinnissaag.

Naalakkersuisut isertitassanik nutaanik pilersitsinissamut pitsaasumik
suliniutegartogartariagarneranik ataatsimiititaliami
amerlanerussuteqartut naliliinerat, isumaqgatigaat. Nunatta
aningaasagarnera assigiinngisitaarnerusariagarpog. Tamanna
aagqissuusseqqinnernik kiisalu ilinniartitaanerni, inuussutissarsiortuni
attavegaasersuutinilu aningaasaliinernik ilaatigut
pisariaqartitsiffiuvoq.

Nunatta Karsiata isertitaasa annertusarnissaanut pisariagarpoq
namminersorlutik inuussutissarsiortut aningaasagarnikkut
annertunerusumik siuariartorsinnaanissaat. Tamanna soorlu
takornariartitsinermik aatsitassarsiornermilu inuussutissarsiortuni
pisinnaavog. Suliffiit nutaat annertunerusumillu nalegarnerulersitsineq
suliffegarfinnit ineriartortitsisunit aningaasaliisartuninngaanniillu
pissaag. Tamanna pisinnaaqqullugu aningaasaliisarnernut sinaakkutit
pitsaanerusut pilersinneri nangittumik ingerlanneqgassapput. Tamanna
nunanit allanit aningaasaliinertigut, aningaasalersuillutillu,
ilisimasanik teknologimillu ilapittuisinnaasunik pisariagartitsiviuvoq.

Inuussutissarsiornikkut akileraarnerup aaqgissuutegqginnissaa
tamatumunnga ikorfartuissaag. Aaqgissuusseqginnikkut nunatsinni
suliffeqarfimmik ingerlatsineq pilerinarnerulersinnegarlunilu,
aningaasagarnikkut siuariarnerup inuiagatigiit aningaasagarneranut
ilapittueqgataassaag. Aningaasagarneq patajaannerusog,
sukumiinerusoq piujuartitsinerusorlu, nunatsinnut tamarmut
iluaqutaasoq anguniagaavog. Pegatigisaanik sulisinnaasut
Ikiliartornerisa, aningaasagarnikkut siuariartornermik
atugarissaarnermillu ilungersunartitsisup iliuuseqarfiginissaa
pisariagarpoq.

Suliniut Attassiinnarnissamut Ineriartortitsinissamullu Pilersaarut I1-
mi suliniutit, namminersorlutik inuussutissarsiortunik
nukittorsaasussat, suliffegarnermik ataavartumik pilersitsisussat
nunamullu tamarmut iluagutaasumik aningaasagarnermik
attanneqarsinnaallunilu qulakkeerinnittumik ingerlatsinerup ilagaa.



Attassiinnarnissamut Ineriartortitsinissamullu Pilersaarut I1-p
nangittumik tunuliagutaasumillu ataatsimut aningaasagarnikkut
aagqissussaanikkullu pilersaarutitut tunngaveqartitsinissag,
ataatsimiititaliap isumaliutissiissummini maluginiarpaa. Tamannalu
iIsumagarpoq immikkoortunut pilersaarutit periusissiallu allat
tamarmik aaqqissuusseqqinnernullu alloriarfiit suliniutissallu
tassunga atassutillit Attassiinnarnissamut Ineriartortitsinissamullu
Pilersaarut I1-mut aallaaveqarlutillu tunngavegassasut, matumani
immikkoortut assigiinngitsut sulegatigiinnerinik
atagatigiissitsinissaq kiisalu inuiagatigiinni aningaasagarnikkut
attannegarsinnaasumik ineriartorneq qulakkeerniarnegarlutik.
Naalakkersuisut suliami tassani ataatsimiititaliap isumaa
tamakkiisumik taperserpaat.

Naalakkersuisut allannguutissatut siunnersuutaat
Naalakkersuisut siunnersuutip aappassaaneernegarnissaanut
allannguutissatut siunnersuutinik 112-inik sagqummiussipput —
taakkunannga 102-t aningaasaliissutinut allannguutissatut
siunnersuutaapput qulillu ogaasertaliussanut allannguutissatut
siunnersuutaapput.

Allannguutissatut siunnersuutit amerlanerpaartaat teknikimut
tunngasuupput missingersuutinut sunniutegartussaangatik. Taakku
ataatsimiititaliap apeqqutaanut Naalakkersuisullu ingerlaavartumik
aningaasanut inatsimmik suliagarneranni aaqqiinernik
erseqqgissaanernillu takutitsisuupput.

Ataasiakkaalli aamma aningaasartuutegarnerunernut, Naalakkersuisut
avaqqunnegarsinnaanngitsutut naliligaannut attuumassutegarput.
Tamanna ilaatigut Neqi A/S-imut sullissinissamik
Isumagatigiissummut aningaasaliinerunermut tunngavoq.
Aningaasaliinerup ingerlatsegatigiiffimmut ungasissumut
sammisumik aaqqiissutissamik suliagarnerup nalaani,
ingerlatseqatigiiffiup ingerlaannarnissaa qulakkiissavaa. Taamattaaq
nalinginnaasumik akit gaffannerisa malitsigisaannik, nunanut allanut
immikkoortumi aningaasartuutit annertusiartortut matussutissaannik
aningaasaliisogarpoq.

Ataatsimut isigalugu allannguutissatut siunnersuutit 2026-mut 1S-ip
inerneranik 30 mio. kr.-t missaannik ajornerulersitsivog. Ukiunulli



sisamanut ataatsimut angusat suli annikitsumik sinnegartoorfiupput,
aningaasanullu inatsisissatut siunnersuut suli Missingersuutit
Naatsorsuutillu pillugit inatsimmi piumasagaatinik
naammassinnippog.

Aningaasanut inatsimmik isumagqatiginninniarnerit

Aningaasanut inatsimmik isumagatiginninniarnerit suli inatsisit
malillugit ukiumut annerpaamik 1 procentinik, ukiullu sisamat iluanni
2 procentinik annerpaamik siuariarnissamik inatsisitigut sinaakkutini
ingerlanneqarput. Naalakkersuisut partiit akuunerannik
Isumagatiginninniarnerillu aningaasanik sinaakkusiussat, pitsaasumik
ungasissumullu sammisumik aningaasagarnermik ineriartornermik
qulakkeerinnittarialimmik, aningaasatigut sinaakkutissani
ingerlannegarnerannik qutsavigiumavaat.

Partiit kissaataat amerlasuut, pingaarnersiuinerillu ajornakusoortut
nassuerutigineqassaaqg. Naalakkersuisulli aningaasanut inatsisip
akisussaassusegartuullunilu siunissamut samminissaa — aammalu
aaqgissuusseqqinnissanik nunatta siunissami piujuartitsisuuneranik
qulakkeerinnittussanik ikorfartuisuunissaa aalajangiusimassavaat.

Pingajussaaneerinninnissamut allannguutissatut
siunnersuutissatut ilimagisat

Pingajussaaneerinninnissami allannguutissatut siunnersuutit arlallit
saqgummiunneqassapput.

Tamanna pingaarnertut inaarutaasumik aningaasanut inatsimmik
partiinik isumagatiginninniarnerit tunuliaqutaralugit pissaag.

Tamatuma saniatigut kommuninik ataatsimoortumik tapiissutinik
nutaamik isumagatigiissutegarnerup malitsigisaanik allannguutissatut
siunnersuuteqgartogarsinnaavod. Naggataagut galeralittassat
agguarneqarnerannik naliliinerit nutartikkat malitsigisaanik kiisalu
akileraarutinut akitsuutinillu missingiinerit nutaat malitsigisaannik
allannguutissatut siunnersuutinik ilaatigut
saggummiussisogarsinnaavoq.

Naggasiut

Naalakkersuisut taamaa ogaaseqarlutik aammaarlutik
Aningaasagarnermut Akileraartarnermullu Ataatsimiititaliag suliaanut
suleqgatiginninnerannullu qujassutegarfigaat.



Naalakkersuisut ataatsimiititaliap attassiinarnissamik,
siuariartornermik aaqgqgissuusseqgqginnernillu aallussinera
maluginiarpaat, ataatsimiititaliamilu amerlanerussutegartut
Attassiinnarnissamut Ineriartortitsinissamullu Pilersaarut 11-p
naammassinegarnissaanik pingaartitsinerat iluarisimaarlugu.

Taama ogaaseqarlunga Naalakkersuisut sinnerlugit aningaasanut
inatsit pillugu pitsaasumik siunnerfegarluartumillu ogallinnissag
gilanaaraara.



